
　合掌峯又有𩀱石𩔗削壁植圭焉者爲僊桃峯世傳

　張真人入兹山得二桃一以奉母化爲石自餐其一

　遺核亦化爲石也自僊桃峯爲試劍石爲披髮峯盖

　石似刀劃断爲半而峯崖之蔓延蒙茸澑紋碎黒若

　披髮然因其狀而擬之也伏虎峯峙於𩀱桃之左望

　仙屹於披髮之右其翠㣲三巘瑞竹凌霄石鼓黄竹

　諸峯又其魁逈者也其巖之最近者曰月巖曰道人

　巖曰休粮巖泉之最清者曰靈泉曰仙浴池曰崖瀑

　合流入于磵中百折而出清徹若藍毫髮斯鑑可漑

　可濯凡諸峯之效竒獻秀奔驟起伏迎揖拱踞于左

